
Excise & Narcotics Department chuan Department hmalakna thlirin Crime 
Review Meeting an nei. 
 

April ni 11, 2025 (Zirtawpni) khan Excise & Narcotics Department-a Senior 
officer te chuan Commissionerate of Excise & Narcotics building Conference hall-ah 
nilengin Crime Review Meeting an nei. Meeting hi Pu Z. Lalhmangaiha, 
Commissioner of Excise & Narcotics chuan a kaihruai a. Senior officers te bakah 
district hrang hranga Assistant Commissioner te an tel kim vek a ni. 
 

He Meeting-ah hian tunhnai lawka Mizoram Sawrkarin The Mizoram Liquor 
Prohibition Act, 2025 a pawm, The Mizoram Gazette-ah 20th March, 2025-a Sawrkar 
notification hmanga a tihchhuah tak chungchanga hmalak dan tur hetiang sawiho a 
ni: 

1) Zu khapna Danpui, MLP Amendment Act, 2025 hnuaia zu khapna hian 
Mizoram pumpui a huam tawh ang. Tunhmaa he danin a huam loh, District 
Council 3 – Mara, Lai leh Chakma Autonomous District Council chhungah 
pawh he Dan hi khauh taka kenkawh a ni tawh dawn a ni. 

2) Mizoram Sawrkarin wine siam phalna a pek 3 –Hnahlan Winery, Tlangsam 
Winery leh B.CH. Winery atang chauhva siam chhuah wine chauh zawrh phal 
a ni. Hemite nilo wine emaw, alcohol tel in tur dang siam reng reng chu MLP 
Amendment Act 2025-in a khap avangin man theih vek an ni a, dan 
bawhchhetute pawh na taka hrem theih an ni. 

3) Tunlaia Mizoram hmun hrang hranga Hotel, Restaurant, Club, Homestay, 
Recreation Centre, Picnic Spot etc. thenkhata zu, wine leh beer in tur leh lei tur 
atana hmuh tur awmte pawh hi MLP Amendment Act 2025-in a khap avangin 
man theih vek an ni a, dan bawhchhetute pawh na taka hrem theih an ni a, 
hetianga dan bawhchhiatna dapchhuahna hna pawh ngawrh taka kalpui mek a 
ni. 
 

Hengte avang hian Sorkarin a phalloh thil laka inthiarfihlim tur leh MLP 
(Amendment) Act 2025 bawhchhe lo turin Excise & Narcotics Department chuan 
mipuite a ngen a ni. 

 
 
He Crime Review Meeting-ah hian tun hnaia Mizoram Sawrkarin thil chi 

hrang hranga  Excise & Narcotics Department a thuam avanga lawmthu an sawi a. 
Department hmasawnna tur thil hrang hrang bakah tunlaia Mizoram dung leh 
vanga ruihhlo hluar ta lutuk do let dan tur sawiho a ni bawk.  

 
 

mailto:mizoramexcise@gmail.com


Kumin, 2025 (January to March) chhungin Excise & Narcotics Department 
chuan hetiang hian zu leh ruihhlo leh a kaihhnawih an man tawh- 

 

Particulars UNIT Quantity 

LIQUOR 

Rakzu In litre 18,013.980 

Fermented Rice / Zu bilh lai In Tin 52,198 

Pot (Zu siamna bungbel) In no 813 

Yeast (Dawidim) In Kg 59.640 

IMFL (750 ml) In bottle 4,453 

IMFL (500 ml) In bottle 22 

IMFL (375 ml) In bottle 764 

IMFL (300 ml) In bottle 4 

IMFL (275 ml) In bottle 3 

IMFL (180 ml) In bottle 660 

Beer (650) In bottle 106 

Beer (500 ml) In can 9,516 

Beer (300 ml) In can 2 

FML (1 Lit) In bottle 11 

FML (700 ml) In bottle 7 

BEDC In litre 462.200 

SOJU (360 ml) In bottle 54 

DRUGS 

Heroin In Kg 15.192 

Ganja In Kg 84.913 

Cough Syrup In phial 1,318 

Alprazolam In tablet 4,341 

Nitrazepam In tablet 1,450 

Diazepam In tablet 0 

Tramadol In tablet 388 

Methamphetamine In Kg 44.111 

Crystal Meth In Kg 48.061 

Lirthei man zat In no 43 

Dan bawhchhia man zat In no 1,878 
 

 
Dated: Aizawl              (PETER ZOHMINGTHANGA) 
11th April, 2025        Public Relations Officer, 
              Commissionerate of Excise & Narcotics, 
               Aizawl, Mizoram. 


